
ASTEASU�

Ziklo-kros
proba,
bihar
Wesley Van Der Linden 
eta Dabid Seco dira faborito�5

1144  uurrtteekkoo  
zziiggoorrrraa  jjaarrrrii
nnaahhii  ddiioottee
AAiizzppuurruurrii    
‘JARRAI-HAIKA-SEGI AUZIA’�42
auzipetuentzat 654 urteko espetxe
zigorra eskatu du fiskalak guztira 

AKUSAZIOAK�ETAko kide izatea
edo erakunde armatuari laguntza
ematea leporatzen die inputatuei�3

Errege Magoen laguntzaileak heldu dira

TOLOSALDEA-LEITZALDEA�Errege Magoak etorriko dira gaur gure
herrietara, eta kabalkaden ordutegien berri izan dugu, herriz herri�2

JAIONE ASTIBIA

Txapelketako une bat. L. MONTES

TOLOSA�

XXII. Shanti
Txapelketa
bihar 
erabakiko
da, finalekin
10:00etatik aurrera
jokatuko dituzte 
finaleko lau partidak
Berazubin�4

hitz
to

lo
sa

ld
ek

o
et

a 
le

it
za

ld
ek

o

HHaarrppiiddeedduunneeii  bbaannaattuuaa�Asteazkena�2005-01-05�III. urtea�498. zenbakia

a



HHiirruu  EErrrreeggee  MMaaggooaakk
ggaauurr  iirriittssiikkoo  ddiirraa  
gguurree  hheerrrriieettaarraa  eerree

JAIONE ASTIBIA

Atzo iluntzean iritsi ziren Eus-
kal Herriko zenbait herritara
Errege Magoen laguntzaileak,
pajeak, Gaspar, Baltasar eta
Meltxor gaur arratsaldean hel-
du direla ohartaraztera. Horixe
adierazi zuten Leitzara etorri-
takoek. Bidenabar, herriko
umeen gutunak jaso zituzten,
erregeei eramateko.

Bestalde, gure eskualde za-
bal honetan, herriz herri, Ekial-
deko azti erreal hauei zer ha-
rrera mota eginen zaien jakin
nahi izan zuten,eta herri bakoi-
tzeko arduradunek antolatuta-
ko kabalkada-festaren ñabar-
durak ezagutu.

Horrela, Tolosara 19:00etan
iritsiko dira Izaskundik eta
Santa Klaratik aurrera, erral-
doiak, Tolosako Musika Banda,
dultzainariak, Udaberri dantza
taldea, soinujoleak, txistula-
riak eta jaiotza lehiaketako
partaideak ere zain izanen di-
tuzte, besteak beste, antortxa
eta kriseilu-argi artean. Trian-
guloan, jaiotzan, eskaintza egi-
nen dute Erregeek eta gero,
Leidor Aretoan hartuko dituzte
herriko umeak.

Anoetan, Loatzo musika es-
kolako eskusoinujoleek alaitu-
ko dute kabalkada; Iruran, be-
rriz, jaiotza lehiaketako lanen
erakusketa egiteko baliatuko
dute Errege Magoak iritsi bitar-
teko denbora eta txokolate be-
roa hartzeko ere bai.

Era berean,Alegian ere egun
osoko festa eginen dute, izan
ere, goizetik hasiko baitira dan-
tzarien herrian zeharreko saio
ibiltariarekin. Herriko umeek
udaletxean antortxak jaso eta
kabalkadan parte hartuko
dute.

Leitzan, berriz, arratsaldez
ailegatuko dira Estazioara eta
suziri eta antortxen argitan,he-
rrira jaitsiko dira, Lopeneko
atariko jaiotzaraino. Han,Aske-
ta abesbatzaren kantu artean,
eskaintza eginen eta plazarai-

ERREGE KABALKADA�

Gauerako, oinetakoak dir-dirka jartzea komeni dela adierazi
dute beren laguntzaileek, pajeek, ikatza jaso nahi ez bada

Errege Magoen laguntzaileak atzo iritsi ziren Leitzara, gaurko bisitaren iragarpena eginez eta
bidenabarrekoan, umeek idatzitako eskutitzak jasotzera. JAIONE ASTIBIA

no jarraituko dute, umeei ha-
rrera han eginen dietelarik.
Ondoren, Erasote alderaino la-
gunduko zaie, han agurtuz.
Edozien moduz,aurrez hala es-
katuta, zenbait etxetara joanen
dira, opariak banatzera.

Amezketan, Erregeak ondo-

KKAABBAALLKKAADDAA�HERRIZ HERRI

TOLOSA

Ordua. 19:00.
Ibilbidea. Izaskun, Santa
Klara, Nafarroako zubia.
Solana, Castilla arkupea,
Triangulo, Atadi, Korreo, Gorriti,
Barrena, Gorosabel, San
Frantzisko, Leidor aretoa.
Antolatzaileak. Atsedena,
Ttenttek eta Kirikiño aisialdi
taldeak eta Kale Hezitzaileak
taldea.

LEITZA

Ordua. 18:30 .
Ibilbidea. Estazioa, Patxi
Arrazola, Elbarren, Lopenea,

Kale Nagusia, plaza, Erasote.
Antolatzailea. Aurrera.

ALEGIA

11:30-13:30. Dantza taldea
herrian barrena.
18:30. Umeen bilkura,
udaletxe aurrean, antortxak
jasotzeko.
19:30. Kabalkada.

AMEZKETA

Ordua. 16:30.
Ibilbidea. Ugartetik abiatu eta
herrirantz, herriko gazteak
etxez etxe ibiliko dira
Erregeekin, kantuan eta goxoki

banatzen, Gabon-eskea eginez.
Antolatzailea. Gazte taldea.

ARESO

Ordua. 18:00.
Ibilbidea. Etxez etxe ibiliko
dira.
Oharra. Benetako opariak
banatuko dituzte.
Antolatzailea. Kultur taldea.

BERROBI 

Ordua. 19:00.
Ibilbidea. Baserriak, errepidea,
udaletxe ataria.
Oharra. Benetako oparien
banaketa plazan.

ZIZURKIL: BIHAR

Ordua. 11:00.
Oharra. Zizurkil Goiko San
Millan elizan. Ondoren
pilotaleku txikian oparitxoak.
Gero, Fraisorora bisitan.

ASTEASU

Ordua. 20:30.
Ibilbidea. Ohiko lekuara
etorriko dira Errege Magoak.

VILLABONA

Ordua. 19:00.
Ibilbidea. Amasa, Errebote
plaza.

ANOETA

Ordua. 19:00.
Ibilbidea. Basagaingo menditik
hasi, eta herriko pilotalekura
arteko ibilbidea eginen dute.

IRURA

18:00etan, eliz aurrean.
Jaiotza lehiaketako lanen
erakusketa eta sari banaketa.
19:00. Errege Magoak kalez
kale ariko dira.

BERASTEGI 

Ordua. 19:00.
Ibilbidea. Elizaldea, plaza.

an dituztela, Gabon-eskea egi-
nen dute gazteek,Ugartetik ha-
sita, herri alderantz, etxez-etxe
abestuz eta goxokiak banatuz.

Orokorrean, herri guztietan
egonen dira umeekin eta goxo-
kiak banatuko dizkiete. Baina,
zenbaitetan, bihar arte itxaron

beharrik gabe, benetako opa-
riak banatuko dizkiete umeei,
etxez etxe, Areson, esate bate-
rako, edo herriko plazan, Be-
rrobin eginen duten moduan.

Edozein moduz, bisitatu be-
harrekoak hainbeste herri iza-
nik, bada bihar arte zain egon

beharko duenik ere. Hori da zi-
zurkildarren kasua. Bertara
bihar, osteguna, joanen dira
Errege Magoak, Zizurkil Goiko
San Millan elizan 11:00etan
eginen duten elizkizuneko
gonbidatu gisa. Ondoren, pilo-
taleku txikian, opariak banatu-
ko dituzte. Bisita bukatzeko,
Fraisorora joanen dira, bertan
dauden haurrekin egonaldi-
txoa egitera. Gainerako herrie-
tan ere, ohiko ordu eta lekue-
tan burutuko dute Kabalkada:
Alkizan, Hernialden...

Agenda bete-bete

Bisitaldiak egiteko erabiliko di-
tuzten garraiobideak ere asko-
tarikoak izanen dira, baina
gehienetan abereak aukeratu
dituzte, zaldi nahiz behor gai-
netan etorriko baitira,hain eza-
guna den Gabon kantuari men
eginez, akaso: Berastegin, Be-
rrobin, Leitzan...

Bestalde, hain urrundik hel-
du diren pertsonaia hauek ere
horren berri izan dezaten, es-
kualdeko herri askotan, beste
behin ere, euskal presoen Eus-
kal Herriratzea aldarrikatzeko
elkarretaratzeak eginen dituz-
te ohiko lekuetan batzutan,
Erregeen ibilbidean bestetan,
herrian herriko deialdiaren
arabera.

Ikusten denez, Errege Mago-
en etorreraren iragarle horiek,
beraz, beren agenda bete as-
koa zutela joan ziren, baina az-
tiak izaki, ez ziruditen kezkatu-
ta zeudenik, inondik ere eta
leku guztietara iristeko ahal-
mena bazutela erakutsi zuten.

Hori bai, alde egin baino le-
hen, oinetakoei lustrea eman,
igurtzi-igurtzi egin eta dir-dir-
ka jartzeko aholkua eman zu-
ten Errege Magoen laguntzai-
leek, pajeek, bihar goizean jei-
ki eta zapataren ondoan, ikatza
ez eta bestelako opari politen
bat ikusi nahi bada, behinik
behin. Ez ahaztu, beraz, zapata
garbiak jartzeaz.

IRATXE ETXEBESTE

Espainiako Auzitegi Nazionale-
ko fiskal Enrique Molinak 10
eta 112 urte bitarteko espetxe
zigorrak eskatu ditu ‘Jarrai-
Haika-Segi auziagatik’ auzipe-
tuta dauden 42 euskal herrita-
rrentzat. Guztira, 654 urte ba-
tzen dituzte eskaera horiek.
Zigorretako gehienak 14 urte-
koak dira, eta, zehazki, Asier
Tapiaren aurka egin du 112 ur-
tekoa. Espainiako Auzitegi Na-
zionaleko iturrien arabera, hil
honen amaieran edo otsaila-
ren hasieran izango da epaike-
ta, martxoaren 7an bukatzen
delako auzipetuen badaezpa-
dako espetxealdi epea.

42 auzipetu horien artean da
Eneko Aizpuru leitzarra. Auzi-
tegi Nazionaleko Fiskaltzak 14
urteko espetxe zigorra eska-
tzen du berarentzat, «ETA era-
kunde terroristako kide» dela-
koan. Beste 32 laguni ere zigor
bera eskatu die, gauza bera le-
poratuta. Mikel Ayllon, Olatz
Carro, Igor Chillon, Olatz Daño-
beitia, Garikoitz Etxeberria,
Ugaitz Elizaran, Aiora Epelde,
Gartzen Garayo, Patricio Jim-
bert, Egoitz Lopez de Lacalle,
Alejo Moreno, Igor Ortega, Ar-
kaitz Rodriguez, Igor Suber-
biola, Arturo Villanueva, Garazi
Viteri, Xabier Abasolo, Gorka
Betolaza, Ainhoa Casares, Ai-
tor Elizaran, Ainara Frade, Iker
Frade, Xabier Gojenola, Unai
Gonzalez, Asier Iñigo Egizu-
rain, David Lizarralde, Arkaitz
Martinez de Albeniz, Garikoitz
Mujika, Asier Otxoa de Retana,
Jon Markel Ormazabal, Aitziber
Perez eta Zigor Ruiz dira gaine-
rakoak.

Beste zortzi auzipeturi aku-
sazio ezberdina egiten die Es-

LEITZA�‘JARRAI-HAIKA-SEGI AUZIA’

Leitzako Eneko Aizpururentzat 14 urteko zigorra eskatzen
du Enrique Molina Espainiako Auzitegi Nazionaleko fiskalak

painiako Auzitegi Nazionaleko
fiskal Enrique Molinak. ETAko
kide izatea ez, baina erakunde
armatuari laguntza ematea le-
poratzen die, eta 10 urteko kar-
tzela zigorra eskatu du Maider
Alonsorentzat, Amaia Arrieta-
rentzat, Unai Beaskoetxearen-
tzat, Sonia Jacintorentzat, Izas-
kun Lesakarentzat, Amaia Ma-
estrerentzat, Ibon Meñikaren-
tzat eta Jorge Jesus Urbiolaren-
tzat horregatik. Asier Tapia da
42 auzipetuetatik geratzen
dena, eta Enrique Molinak ha-
rentzat galdegin du zigorrik
handiena. 112 urteko espetxe
zigorra eskatu du Espainiako
Auzitegi Nazionaleko fiskalak
Tapiaren kontra, «erakunde te-
rroristako kide» izatea ez ezik,
«kalte terroristatzat» jo dituen
delituetan parte hartu izana
ere egozten diolako.

«Erasoen arduradun zibil»

ETA erakunde armatuko kide
izateaz gain, 17 delitutan parte
hartzea eta hiru etxebizitza
partikularri su ematea lepora-
tzen dio Molinak Asier Tapiari.
Espainiako Auzitegi Nazionale-
ko Fiskaltzak esandakoaren
arabera, Tapiak egindako 17
delitu horietatik 15 gauzatzea
lortu zuen, eta beste bi saio hu-
tsak izan ziren; helburua lortu
gabe geratutakoak. «Kalte te-
rrorista» gisa definitzen ditu
Molinak ustezko ekintza ho-
riek, hain zuzen ere.

Eraso horien guztien «ardu-
radun zibil» gisa jo du Tapia
Espainiako Auzitegi Nazionale-
ko fiskalak, eta «2001eko mar-
txoaren 6an egin zuen deia»
hartu du oinarritzat Tapiaren
kontra akusazio horiek egite-
ko. Haika erakundearekin lotu-
ra zutelakoan, hamabost lagun
atxilotu zituzten egun hartan
polizia indarrek, eta Tapiak
ohar bat irakurri zuen atxiloke-
tak salatzeko prentsaren au-
rrean egindako agerraldian.
Fiskalaren eskarian jasotzen
denez, testu hura era honetara
amaitzen zen: «Euskal Herria-
ren kontrako eraso honen
erantzuleei eta laguntzaileei
erantzuteko kalera aterako
gara». Horrekin batera, hauxe
esan omen zuen Tapiak: «Herri

hau suntsitu eta saldu nahi du-
tenei haserre guztiarekin eran-
tzungo diegu eta ez zaie doan
aterako egindakoa». «Tapiak
egindako deialdi horren ondo-
rioz» autobusak eta autoak
erre zituzten Espainiako Auzi-
tegi Nazionaleko Fiskaltzaren
ustetan, eta, era berean, ETA-
ren aldeko oihuak entzun zitez-
keen manifestazioak izan ziren.
Horrexegatik leporatzen dio
Molinak Asier Tapiari «kalte te-
rroristadun 17 delitu» egitea.

85 orrialdetan bildu ditu Es-
painiako Auzitegi Nazionaleko
fiskal Enrique Molinak ‘Jarrai-
Haika-Segi auziko’ behin-behi-
neko ondorioak, eta, besteak
beste, auzipetu bakoitzari zer
egozten dion eta haietako ba-
koitzaren aurka zer zigor eska-
tzen duen zehazten du. Hala-
ber, Jarrairen, Haikaren eta Se-
giren aurkako prozesuan auzi-
petuta dauden 42 lagunetako
gehienak espetxean daudela,
baina haietatik hamar ihes
eginda daudela nabarmentzen
du Molinak atzo publiko egin
zuen idatzi horretan.

TOLOSA�

Txistularien eta
Musika Bandaren
kontzertua, bihar
Udal Txistulari Bandak eta
Tolosako Musika Bandak
Erregetako kontzertua eskai-
niko dute bihar, 12:30ean,
Musika Eskolako aretoan
(Pablo Gorosabel). Txistula-
riek joko dute lehen zatian,
Iñaki Letamendiaren zuzen-
daritzapean; Minueto, Goru-
lari dantzak, Atzerriko Egu-
berria eta Eltxo martxa inter-
pretatuko dituzte. Bigarren
zatian, Luis Mari Gartzia Ar-
tetxek zuzenduta, Eduardo
Mokoroaren Errege jaia eta
Josef eta Johann Straussen
hainbat obra interpretatuko
ditu bandak.

TOLOSA�

Jose Antonio Insaustiren oroimenezkoa

TOLOSA�

Eskiatzera
autobusak Alpino
Uzturrerekin
Alpino Uzturre elkarteak es-
kiatzera joateko autobusak
antolatu ditu aurten ere. Le-
hen txangoa hilaren 22an eta
23an izango da. Candan-
chun, Astunen eta Sompor-
ten gustuko eski mota prakti-
katzeko aukera izango da.
Bazkideentzat 45 euro balio
du irteerak, eta bazkide ez
direnek 50 euro ordaindu
behar dituzte; autobusa eta
pentsio erdia aterpean sar-
tzen dira prezioan. Bigarren
irteera otsailaren 5 eta 6rako
antolatu dute Alpino Uzturre-
koek. Informazio gehiago el-
kartean (943 65 27 89).

Iazko irabazleak. SABINO ETXEBERRIA

Urteroko hitzordua bilakatu
da Aurrera Elkarteak antola-
tzen duen Erregetako Xake
Txapelketa-Jose Antonio In-
saustiren oroimenezkoa. Bi-
har jokatuko da, 10:00etatik
aurrera, Aurreran bertan.
Bost minutuko partidetara
izango da, eta edonork har
dezake parte; horretarako,
hasiera ordua baino zerbait
lehenago elkartera agertu
besterik ez dago. Iaz Josu
Mujika ibartarrak irabazi
zuen; Javier Baroja tolosarra
izan zen bigarren, eta Iñaki
Azkue tolosarra hirugarren.

TOLOSA�

Santa Mariako kapera, Errege Egunean
Santa Mariako kapera entzuteko aukera izango dute tolosarrek
Errege Egunean. Abesbatza, orkestra eta organoa Errege Egu-
neko mezan ariko da bihar, 11:00etan, parrokian bertan. Kape-
rak Eduardo Mokoroaren Pastoral, Felipe Gorritiren Gradual, Oi
Bethleem eta Mesias obrak interpretatuko ditu, besteak beste.

TOLOSA�

Hiribusaren
abonu eta 
tarifa berriak
Hiribusarentzat hainbat al-
daketa aurreikusi ditu Uda-
lak. Besteak beste, abonu be-
rriak atera ditu, eta salgai
daude dagoeneko. 15 euro
balio du 60 bidaiako abo-
nuak, eta Pablo Gorosabel
kaleko 48an dagoen Mugi-
kortasun bulegoan eros dai-
teke. Bestalde, aurten bidaia
bakoitzeko 0,50 euro ordain-
du beharko ditu bidaiariak.
Informazio gehiago nahi
duenak Mugikortasun bule-
gora jo dezake.

TOLOSA�

Mendian
federatzeko
aukera
Urtea hasi berri den hone-
tan, 2005eko mendi federatu
txartela egiteko aukera es-
kaintzen dute Alpino Uzturre
eta Oargi mendi elkarteek.
Alpino Uzturrera (Gudari ka-
lea, 5) astelehenetan eta as-
teazkenetan,19:30etik 21:00-
etara, jo daiteke. Oargi mendi
elkartea (Santa Maria), be-
rriz, asteartetan eta ostegu-
netan egongo da zabalik
mendian federatzeko, 19:30-
etik 21:00etara (Gabonetako
oporretan izan ezik).

Xabi Alonso futbolari
tolosarra sei astez izango
da zelaitik kanpo, eta ez sei
hilabetez, atzo HITZAk
argitaratu bezala. Joan den
larunbateko partiduan
orkatila apurtu zuen
Liverpooleko jokalariak.
Barkamenak jokalariari eta
irakurleei.

ZZIIGGOORR  EESSKKAAEERRAAKK�

112 urte. Asier Tapia.
14 urte. Mikel Ayllon, Olatz
Karro, Igor Chillon, Olatz
Dañobeitia, Garikoitz
Etxeberria, Ugaitz Elizaran,
Aiora Epelde, Gartzen Garaio,
Patricio Jimbert, Egoitz Lopez
de Lacalla, Alejo Moreno, Igor
Ortega, Arkaitz Rodriguez,
Igor Suberbiola, Arturo
Villanueva, Garazi Biteri,
Xabier Abasolo, Eneko
Aizpuru, Gorka Betolaza,
Aiboa Casares, Aitor Elizaran,
Ainara Frade, Iker Frade,
Xabier Gojenola, Unai
Gonzalez, Asier Iñigo
Egizurain, David Lizarralde,
Arkaitz Martinez Albeniz,
Garikoitz Mujika, Asier Otxoa
de Retana, Jon Markel
Ormazabal, Aitziber Perez eta
Zigor Ruiz.
10 urte. Maider Alonso,
Amaia Arrieta, Unai
Beaskoetxea, Sonia Jacinto,
Izaskun Lesaka, Amaia
Maestre, Ibon Meñaka eta
Jorge Luis Suberbiola.

LEIRE MONTES

Eguberrietako XXIII. Shanti
Txapelketako finalak erabakita
daude. Bihar jokatuko dira,
10:00etan hasita, Berazubi ki-
roldegian.

Atzo goizean jokatu zituzten
finalerdiak, eta arratsaldean
izan zen hirugarren eta lauga-
rren posturako lehia. A mailan
(1991. eta 1992. urteetan jaio-
takoak), nesketan, Matxurri-

ARETO FUTBOLA�

Atzo jokatu zituzten finalerdiak eta 3. eta 4. postuko partidak; finalak erabakita
daude; bihar, Errege Eguna, jokatuko dira, Berazubin, 10:00etatik aurrera

Koskis eta Matxurrinak taldeen arteko partida, atzo arratsaldean, Berazubi kiroldegian. LEIRE MONTES

nak taldea izan da hirugarren,
eta Koskis sailkatu da lauga-
rren postuan; maila berean,
mutiletan, Rayos izan da hiru-
garren, eta Uzturpe laugarren.
B mailan (1993. eta 1994. urte-
etan jaiotakoak), nesketan, Az-
kar taldeak lortu du hiruga-
rren postua eta Panterak-ek
laugarrena; mutiletan, Txinpar-
ta eta Hirukide sailkatu dira hi-
rugarren eta laugarren, hurre-
nez hurren.

Oiarzabal, Negritas (B maila
neskak), Tigre txikiak, Bihu-
rriak (B maila mutilak), Txalu-
pa, Samaniego (A maila nes-
kak), Tigre txikiak eta Isastegi
(A maila mutilak) taldeek lortu
dute finalerako txartela.

Guztira, 53 taldek ekin zioten
txapelketari hilaren 23an. Ho-
rietatik, 15 ziren nesken talde-
ak. Antolatzaileak pozik dira,
«urtetik urtera gero eta neska
gehiagok ematen baitu izena».

Asiako 
itsasikararen 
kalteak 
arindu nahian

ELKARTASUNA�

Laguntza Fondoa 
sortu du Udalak dirua
biltzeko; 6.000 euroko
ekarpena egin du

L. MONTES

Asiako Hego-ekialdean izan-
dako itsasikara dela eta,
Udalak hondamendiak era-
gindako kalteak arintzeko
Laguntza Fondoa sortzea
erabaki du.Horretarako,kon-
tu bat ireki du Euskadiko Ku-
txan; hauxe da zenbakia:
2101 0067 2000 1018 2384.
Modu horretan, interesa du-
ten pertsonek, erakundeek,
enpresek eta abarrek nahi
duten diru ekarpena eman
ahal izango dute. Udalak, gai-
nera, hasierako ekarpena
ematea ere erabaki du: 6.000
euro, hain zuzen ere.

Tolosa CF-ren
lehendakari
hautaketa
martxan

KIROLA�

L. MONTES

Tolosa CF-ren azken asan-
bladan elkartearen lehenda-
kari berria aukeratzeko pro-
zesua martxan jartzeko
onespena eman dute bazki-
deek. Hortaz, zabalik da hau-
tagai zerrendak aurkezteko
epea; hilaren 11n, asteartea,
20:00etan amaituko da. Hila-
ren 12an, aparteko asanbla-
da orokorrean, hautagaien
berri emango zaie bazkideei,
eta elkartearen zuzendari-
tzaritzari buruz eztabaidatu.

AATTZZOOKKOO  EEMMAAIITTZZAAKK�

Finalerdiak B maila neskak
(1993-1994an jaiotakoak).

Oiarzabal 4 - 0 Panterak
Azkar 1 - 2 1. Triangularra

Finalerdiak B maila mutilak
(1993-1994an jaiotakoak).

Txinparta 2 - 2 Tigre txikiak
Bihurriak 6 - 0 Hirukide

Finalerdiak A maila mutilak
(1991-1992an jaiotakoak).

Tigre txikiak 4 - 2 Uzturpe
Isastegi 2 - 1 Rayos

3. eta 4. postuko partidak.
AA  mmaaiillaa  nneesskkaakk

Koskis 0 - 2 Matxurrinak
BB  mmaaiillaa  nneesskkaakk

Panterak 1 - 2 Azkar
BB  mmaaiillaa  mmuuttiillaakk

Txinparta 8 - 2 Hirukide
AA  mmaaiillaa  mmuuttiillaakk

Uzturpe 6 - 11 Rayos

FFIINNAALLAAKK,,  BBIIHHAARR�

10:00, B maila neskak.
Oiarzabal / Negritas.
10:45, B maila mutilak.
Tigre txikiak / Bihurriak.
11:15, A maila neskak.
Txalupa / Samaniego.
12:00, A maila mutilak.
Tigre txikiak / Isastegi.

Haur 
danborradako
kosakoen 
entseguak

INAUTERIAK�

L. MONTES

Hilabete baino gutxiago ge-
ratzen da Inauteriak iristeko,
eta jada prestaketetan mur-
gilduta dago herria. Larun-
batean, adibidez, haur dan-
borradako kosakoen konpai-
niak entseatu egingo du,
15:30ean, Beotibarren. Parte
hartu nahi duten neska guz-
tiek entsegua hasi aurretik
izena emateko aukera izango
dute, frontoian bertan.

Garapen iraunkorraren aldeko pauso
gehiago ematen, Agenda 21-en baitan 

INGURUMENA�

Berrogei ordezkarik hartu zuten parte Aholku Kontseiluaren 
azken bileran; parte-hartzaileek ekarpen ugari egin zituzten

L. MONTES

Elkarte, erakunde, kolektibo
eta talde politikoetako 40 or-
dezkarik hartu zuten parte To-
losako Agenda 21eko Aholku
Kontseiluaren bileran. Aal-
borg+ 10 konpromisoa izene-
ko agiria eztabaidatu zuten:ga-
raipen iraunkorra errazten du-
ten eta herri mailan ezar

daitezkeen printzipioak jaso-
tzen ditu agiriak.

Ekarpen asko egin zituzten
parte-hartzaileek, eta horiek
Ekintza Planaren ildo orokorre-
kin batera,Tolosak datozen ha-
mar urteetako garapen iraun-
korraren alde hartutako kon-
promisoa jasotzen duen txos-
tenean sartuko dira.

«Agiri hori udalbatzarrean

aurkeztuko dugu, Udalak,Tolo-
sako herriak duela hilabete ba-
tzuk Aholku Kontseiluaren par-
te-hartzearekin lotutako ados-
tasuna oinarri hartuta, udal
kudeaketa hamar urteko epe-
an garapen iraunkorreko oina-
rrietara moldatzeko hartutako
konpromisoa berritzea esan
nahi duelako», azaldu dute or-
dezkariek.



BBiihhaarr,,  NNaazziiooaarrtteekkoo  
ZZiikklloo--kkrrooss  PPrroobbaarreenn  
VVII..  eeddiizziiooaa  iizzaannggoo  ddaa  

IMANOL GARCIA

Seigarren urtez, Nazioarteko
Asteasuko Ziklo-krosa izango
da bihar, Errege egunean, Ai-
tzondo Txirrindulari elkarteak
antolatuta. Euskal Herrian iza-
ten diren ziklo-krosetatik ga-
rrantzitsuena da Asteasukoa,
Igorrekoarekin batera.

Aitzondo T.E.k hasieran an-
tolatu zituen probak Euskal
Herriko eta Gipuzkoako txapel-

ASTEASU�KIROLA

Iazko irabazlea, Wesley Van Der Linden belgikarra eta 
Dabid Seco euskalduna dira faborito nagusien artean 

Iazko edizioan, euriak Lamiategi belardiko ibilbidea zeharo lokaztu zuen. OLAIA ESKITXABEL

jarduna egin beharko dute. On-
doren juniorrak eta emaku-
mezkoak ariko dira, 11:00etan
hasita, eta 45 minutuko jardu-
na burutu beharko dute. Azke-
nik, 23 urtez azpikoek eta Elite
mailakoek ekingo diote ibilbi-
deari, 12:30ean hasita, ordu-
betez ariko direlarik. Azken
proba hau ETBk zuzenean
emango du.

Maila nagusian partaidetza
bikaina izango da. Belgikatik
aurreko urteko irabazlea eto-
rriko da, Wesley Van Der Lin-
den. Iaz Belgikako 23 urtez az-
piko txapelketa irabazi zuen.
Belgikako txirindulari artean
hoberenetan dagoen Djorn
Rondelez-ek ere parte hartuko
du. Amerikako Estatu Batueta-
tik lau txirrindulari datoz: Jo-
nathan Page, azken hiru urtee-
tan bere herrialdeko txapelke-
ta irabazi duena; Ryan Trebon,
azpitxapelduna; Anthony Jes-
se, 23 urtez azpiko txapelduna
eta Jeremy Powers, 23 urtez az-
piko azpitxapelduna. Holanda-
tik Koen de Koort etorriko da,
bere herrialdeko 23 urtez azpi-
ko azpitxapelduna eta aurten-
go denboraldirako Liberty Se-
guros taldeak fitxatu duena.
Luxenburgotik Constantino,
Francisco eta Roque Fernan-
dez anaiak etorriko dira. Cons-
tantino Fernandez herrialdeko
rankinean hirugarren dago.

Euskal Herriko partaidetza
ere ezinhobea da. Asteasuko
proban bi aldiz garaile izan den
Dabid Secok hartuko du parte.
Zuhaitz Ayusok ere parte har-
tuko du; orain gutxi jokatu du-
ten Gipuzkoako Txapelketan
Seco mendean hartu zuen.
Unai Yus ere, Euskadiko azpi-
txapelduna eta aurten Brio-
ches La Boulangen taldean ari-
ko dena, Asteasun izango da.

LARRAUL�

Salneurri finkoko
etxebizitzetarako
izen-ematea 
Gaur amaitzen da Larraulgo
Udalak bultzatutako salneu-
rri finkoko etxebizitza atxi-
kientzako izena emateko
epea. Herriko erroldan gu-
txienez hamar urtetan izatea,
hemezortzi urte beteta izatea
eta etxebizitzarik ez izatea
dira bete beharreko baldin-
tzak izena eman ahal izateko.
Guztira lau etxebizitza daude
eta, beraz, pertsona gehia-
gok izena emanez gero zoz-
keta egingo litzateke. Udale-
tik azaldu dutenez, bertan bi-
zitzeko baldintzarekin bana-
tuko dira etxebizitzak.

LARRAUL�

Herri ostatuaren
ustiaketaren
lehiaketa  
Larraulgo herri ostatuaren
ustiaketa lehiaketa publiko-
an atera zuen Udalak eta
gaur amaitzen da izena ema-
teko epea. Ordaindu beha-
rreko gutxienezko alokairua
100 eurokoa da, baina lehia-
ketan parte hartzen duenak
gehiago eskain dezake. Osta-
tuak, taberna izateaz gain, 60
lagunentzako jangela du eta
ustiaketa eskubidea lortzen
duenak bi zerbitzuak eman
beharko ditu, derrigorrez.
Gainera, 80 metro kuadroko
etxebizitza izango du eskura,
ostatuari atxikia.

ALKIZA�

Ipuin kontaketa
astelehenean
Kultur Etxean 
Ipuin kontaketa saioa izango
da astelehenean, hilak 10,Al-
kizako kultur etxean, Aizton-
do Zerbitzuen Mankomunita-
teak antolatuta. Xalto ta Brin-
ko Zabarre pirataren
itsasontzian izeneko ipuina
entzun izango dute bertara
joaten diren haurrek. Saioa
17:30ean hasiko da.

tolosaldeko eta leitzaldeko hitza

Ekitaldi jendetsuak egin dira egunotan Ikastolako aretoan
IRURA�Egunotan egitarau oparoa izaten ari dira Iruran.
Horietako bat antzerki irakurria izan da —ezkerreko argazkian
ikus daiteke—. Bi talde aritu ziren. Lehenengo taldean LH2, LH3
eta LH4koak izan ziren. Bigarrengo taldean, berriz, LH5etik
aurrerakoak izan ziren. Jende ugari bildu zen Ikastolako aretoan
eta txalo zaparradak jaso zituzten antzerkiak irakurtzen jardun

zutenek. Bestalde, urteko azken astean hainbat ekitaldi burutu
dituzte. Alde batetik, Zirko Ttipiaren emanaldia burutu zuten.
Bertan, Ikastolako aretoa betetzen zuten umeek zein gurasoek
hartu zuten parte. Asvineneakoak ere izan ziren txotxongilo
emanaldia eskaintzen. Eta Ohiulari Klown taldekoek Alfonbra
magikoa antzezlana eskaini zuten —eskuineko argazkian—. HITZA

ZZUUZZEENNKKEETTAA�

Atzoko HITZAn, 4. orrialdean
agertzen zen argazkia ez
zen Juan Jose Martinena,
Anoetarrok Auzolanean
plataformako Iñaki
Iturriozena baizik, zeinek
beste kideekin osoko
bilkuran «gure taldeari
dagozkion eserlekuak»
aldarrikatu zituen.

ketek jokatzeko balio izan zu-
ten. Antolakuntza ona eta jaso-
tako diru iturriak ikusirik, na-
zioarteko proba antolatzera
egin zuten jauzi.

Ia bi kilometro eta erdi ditu
ibilbideak. Ibarrazpi baserri
ondotik izango da irteera eta
Aitzondo elkartearen ondoan
egongo da kokatuta helmuga.
Errepidean egin beharrekoak
840 metro izango dira eta be-
lardian aritu beharrekoak, be-

rriz, 1.640 metro. Lamiategin
egingo dute, ohi denez, belar-
diari dagokion zatia. Egunotan
nahiko biguna dago eta antola-
tzaileek espero dute gauetan
egiten duen izotzak zerbait go-
gortuko duela lurra.

Partaidetza oparoa

Kadete mailakoak izango dira
lehenengoak parte hartzen,
10:15ean hasita. Ordu erdiko



6 tolosaldeko eta leitzaldeko hitza

Anoeta. 125 m2 eta garajea duen
duplex etxebizitza ederra salgai.
Belauntza. 1.060 m2-ko pabilioia
salgai; erabat argitsua eta
garabiarekin.
Belauntza. 225 m2-ko pabilioia
alokairuan; erabat argitsua. Ur eta
elektrizitate instalazioa. 
Donostia. 104 m2-ko etxebizitza
salgai Colon pasealekuan. Ikuspegi
zoragarriak eta erabat berritua.
Donostia. Rodil zeharkalean,

apartamendua salgai. Berritua;
kanpoaldera.
Gaintza (Nafarroa). Berrikuntza
behar duen 3 solairuko baserria.
Ibarra. 95 m2-ko etxebizitza, oso
eguzkitsua, kanpoaldera begira.
Ikuspegi ederra.
Ibarra. 75 m2-ko etxebizitza salgai.
Lehenengo pisua; kanpoaldera.
Ibarra. 75 m2-ko pabilioia eta 2.500
m2-ko lur saila salgai. Nekazal
ustiapenerako egokia.

Lizartza. 14.000 m2-ko pabilioiak
salgai, 300, 450, 625 eta 900 m2-ko
moduluetan, eraikuntza berrikoak.
Tolosa. Agintari kalean 75 m2ko
eraikuntza berriko etxea salgai.
Tolosa. Gernikako Arbolan, 155 m2-
ko etxebizitza salgai,kanpoaldera,
berritzeko.
Tolosa. Gudari kalean, Samaniego
kalearekin iskinean, 110 m2-ko etxea,
kanpoaldera, eguzkitsua, igogailua.
Berritzeko premia.

Tolosa. Iurren etxebizitza salgai; hiru
logela, sukaldea, egongela, komona,
bainugela eta trastelekua. Garajea
aukeran.
Tolosa. Triangulo plazan etxebizitza
handia igogailuarekin, garajerik gabe.
Tolosa. Amaroz; 115 m2ko
etxebizitza. Igogailuarekin. Berritzeko.
Tolosa. Lokal komertzialak,
salmentan edota alokairuan
(Gorosabel, Iurre, Kale Nagusia,
Larramendi...).

iragarki laburrak�

EEsskkuuaallddeekkoo  ppiilloottaarrii
ggaazztteettxxooeenn  ffeessttaa

OLAIA ESKITXABEL

Atzo jokatu zituzten Alegiako
pilotalekuan Intxurre pilota es-
kolak antolatutako Eguberri
Torneoko finalak. Sei eta zazpi
urteko gaztetxoek jokatu zuten

ALEGIA�KIROLA

Atzo jokatu zituzten Eguberri Torneoko finalak; ondoren,
sari banaketa eta afizionatuen partida izan ziren

lehenengo finala; ondoren,
benjaminek eta,amaitzeko,ale-
binek (neskak eta mutilak) jo-
katu zuten.

Finalak amaitu ondoren, sari
banaketari ekin zioten. Parte-
hartzaile guztiek izan zuten sa-

Txapeldunak. Eguberri Torneoko txapeldunak, garaikurrekin eta txapelarekin. O.ESKITXABEL

ria. Aurtengo torneoan, hiruro-
geita bederatzi pilotarik hartu
dute parte. Alegiako, Altzoko,
Ikaztegietako eta Amezketako
gaztetxoak aritu dira pilotari
emanez. Lau eta hamaika urte
bitarteko pilotari gaztetxoak.

Maila bakoitzeko txapeldu-
nek eta txapeldunordeek txa-
pelak eta garaikurrak eskuratu
zituzten. Eta pilotari guztiei pi-
lota bana eman zieten antola-
tzaileek sari gisa, «gero, entre-
namenduetara eramateko»,
azaldu zuen antolatzaileetako
batek.

Neskak. Nesken partida izan zen jokatu zuten azken finala. HITZA

Sari bila. Txapelketako parte-hartzaileak sari gisa eman zitzaien pilota hartzeko iladan. O.ESKITXABEL Afizionatuak. Afizionatuek eman zioten amaiera txapelketari. HITZA

EEMMAAIITTZZAAKK�

6-7 URTE

�Aratz Irazustabarrena-Jokin
Benegas (Alegia) 12 / Ander
eta Aimar Zabala (Amezketa)
4.

BENJAMINAK

�Mikel eta Ander Iribarren
anaiak (Ugarte) 12 /Josu

Egunez-Unai  Eizmendi
(Abaltzisketa) 3.

ALEBINAK

Mutilak. Iñaki Artola-Andres
Muñoz (Alegia) 16/Beñat
Zabala-Eneko Lasa (Alegia) 8.
Neskak. Soraya Benegas
(Alegia) 14/Maddi Amiano
(Altzo) 5.

Ondoren, harmailetara joan
eta afizionatuen partidaz goza-
tzeko aukera izan zuten gazte-
txoek antolatzaileek banatuta-
ko askaria jaten zuten bitarte-
an. Ugaitz Renobales eta Julen
Mugika A.Galarraga eta Axpe-
ren aurka aritu ziren partidu
horretan.



GGaazzttee  AAssaannbbllaaddaakk  aannttoollaattuuttaa,,
ffuuttbbiittoo  ttxxaappeellkkeettaa  aasstteebbuurruuaann

IÑIGO TERRADILLOS

Asteburu honetan, hilaren 8an
eta 9an, 24 orduko Futbito Txa-
pelketa antolatu dute Ibarrako
Gazte Asanbladakoek. Aurten-
goarekin laugarren urtea da
horrelako txapelketa bat anto-
latzen dutena.

Urtero bezala, txapelketa 12
edo 16 talderentzat prestatua
dago; liga moduko bat egingo
dute azkenean finalean amai-
tuko duten taldeekin bukatze-
ko. Liga hau nola antolatuko
den jakiteko zozketa etzi egin-
go dute, 20:00etan, Ibarrako
Gaztetxean.

Zozketa horretan lau multzo-
tan banatuko dituzte izena
eman duten  taldeak. Jokatuko
diren lehenengo partidak 25
minutukoak izango dira,eta tal-
de bakoitzetik bi hoberenak
sailkatuko dira. Behin finaler-
dietara iritsita, 20 minutuko bi
zati jokatu beharko dituzte
sailkatuek.

IV. 24 orduko Futbito Txapel-
ketan parte hartu nahi duten
taldeek gaur izango dute izena
emateko azken eguna.Horreta-

IBARRA�KIROLAK

Aurtengo edizioaren etekinak AHTren aurkako ekitaldiak laguntzeko izango dira

IV. 24 orduko Futbito Txapelketaren kartela. WWW.IBARRAKOGAZTETXEA.NET

biliko dutela adierazi dute Gaz-
te Asanbladakoek. «Pil-pilean
dagoen gaia da eta hausnarke-
tan ibili ondoren aurtengo ira-
baziak AHTren aurka laguntze-
ko erabiltzea pentsatu dugu»,
azaldu dute.

Bestalde, «Ibarran lehen ur-
tero antolatzen zirela futbito
txapelketak eta guk antolatzea
erabaki genuen eta emaitza
onak izan ditugunez, aurrera
egin dugu», gehitu dute.

Larunbat eguerdian hasiko
dira lehenengo partidak Bela-
bieta kiroldegian.

rako, Ibarrako Belabieta kirol-
degira joan edo 943 671544
zenbakira hots egin beharko
dute.

Futbito txapelketa honetan
lortutako dirua talde edo el-

karte desberdinei laguntzeko
erabili ohi dute Gazte Asanbla-
dakoek. Aurtengoa, AHTren
aurkako Futbito Txapelketa da,
eta AHTren aurka egiten dituz-
ten ekitaldiak laguntzeko era-

tolosaldeko eta leitzaldeko hitza

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Berastegi-Elduain. Medikua:
68 33 61
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Orendain. Medikua: 65 55 95
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Taxia: 67 04 20

GUARDIAKO FARMAZIAK
Gaur. Olarreaga J., Martin Jose
Iraola 10 (Tolosa). 943 672438
Gimeno A., Elbarren 52, (Leitza).
112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

Eneko Aritzaren lagunak Kultur taldearen azken
proiektuak sarean daude ikusgai webgune berrian

IBARRA�GIZARTEA

www.enekoaritzarenlagunak.net web orrian argazkiak, historia eta proiektuak ikus daitezke

I.TERRADILLOS

Eneko Aritzaren Lagunak Kul-
tur taldeari buruzko informa-
zioa sarean ikus daiteke dago-
eneko. www.enekoaritzarenla-
gunak.net orrian aurkitu
daiteke talde honi buruz jakin
beharreko guztia.

Bertan, azkenengo berriak
ikus daitezke, egingo dituzten
bilerak, proieku berriak...Orre-
agako guda film laburraren
grabaketako argazkiak edo
Leidor aretoan izan zen estrei-
naldiko argazkiak ere ikus dai-
tezke. Gainera, talde honen his-
toria ezagutu daiteke; hurren-
go emanaldiak non eta noiz
izango diren eta beraiekin ha-
rremanetan jartzeko bideak
azaltzen dira.

Web orriak Marraskiloren
berri ere ematen du, eskalada
munduan oinarritzen den eta
grabaketa lanean ari diren film
laburra.

Web orriaren ataria. WWW.ENEKOARITZARENLAGUNAK.NET

SSAARRIIAAKK�

Sari ugari prestatu dituzte
Gazte Asanbladakoek; lehen
lau taldeez gain, jokalari
hoberenak ere sariak
eramango dituzte.

LEHENENGO LAUAK

1. 450 euro + garaikurra.
2. 300 euro + garaikurra.
3. 150 euro + garaikurra.
4. Arkumea.

LANA
Sukaldaria. Tabernarako
sukaldaria behar da,
asteburuetan lan egiteko. 
943 69 19 33.

ALOKAIRUAK
Garajea. Tolosa. Garaje itxia
alokatzen da. Telefonoa: 609 43
59 07.

iragarki laburrak�



Iaz ere, Olaizola eta Irujo aurrez aurre aritu ziren binakako txapelketako lehenengo partidan. LEIRE MONTES

BBiinnaakkaakkoo  lleehhiiaa  hhaasstteeaarr
TOLOSA�Binakako Pilota Txapelketako lehenengo partida

Beotibarren jokatuko dute, gaur arratsaldean

OLAIA ESKITXABEL

Beotibar pilotalekuan jo-
katuko dute gaur Bina-
kako Pilota Txapelketako

lehenengo partida. Irujok eta
Goñi III.ak Olaizola II.a eta
Otxandorena izango dituzte
aurrez aurre. Iaz ere, bikoteki-
de desberdinak izan arren,
Olaizolak eta Irujok topo egin
zuten binakako txapelketako
lehenengo partidan. Partida
gogorra izan zen, eta egun ba-
nakakoan txapeldun denak eta
Armendariz bikotekide zuela,
22-21 lortu zuen garaipena.

EPELek jarri duen araudi be-
rria estreinatu zuten herene-
gungo pilota aukeraketan:
araudi horren arabera, bikote
bakoitzak 15 minutu izango

AAGGEENNDDAA�

DEIALDIAK

Berastegi. Podologoa
etorriko da hilaren 8an
Gaztainondo elkartera. Bere
zerbitzuen beharrean
daudenek 943 683202 /
683264-ra deitu dezakete
16:00etatik 19:00etara.
Irura. Ludoteka eta
liburutegia zabalik,
11:00etatik 13:00etara,
gaur, hilaren 7an eta 8an. 
Leitza. Presoen aldeko herri
afaria antolatu du Etxerat
elkarteak Erleta eskoletako
jantokian, 21:30ean.
Txartelak salgai Torrean.
Leitza. Euskal preso
politikoak etxera, amnistia
eta askatasuna! lelopean,
kontzentraziora deitu du
Etxerat-ek 18:00etarako
herriko plazan.
Tolosa. Pilota txapelketako
partidak, 16:15ean Beotibar
pilotalekuan. Lehen partida:
Esain-Errasti Mendizabal-
Peñagarikaroren aurka.
Bigarrena (Binakako
Txapelketako lehen partida):
Martinez de Irujo-Goñi III.a
Olaizola II.a-Otxandorenaren
aurka.
Tolosa. Merkatu Txikia India
eta Saharako eskolen alde.
Laskorainek antolatuta,
Kultur Etxean 11:00-13:00
eta 17:00-20:00. Bihar
azken eguna.
Tolosa. Lehen laguntzen
ikastaroa Gurutze Gorriak
antolatuta. Hilaren 10etik
22ra. 30 ordu astelehenetik
ostiralera, 19:00etatik
21:00etara, eta larunbatetan
09:00etatik 14:00etara.
Informazioa: 943 674888
eta 647 371529.

KABALGATAK

Alegia. 11:30etik 13:30era
herrian zehar ibiliko da
dantza taldea; 18:30ean,
udaletxe aurrean, haurren
bilkura egingo da antortxak

ditu hiruna pilota aukeratzeko.
Erlojua eskuetan, Juan Mari
Juaristi, Atano XIII.a, aritu zen
denbora kontrolatzen.

Irujo eta Goñi III.a hasi ziren
pilotak aukeratzen; zazpi minu-
turekin nahikoa izan zuten. On-
doren, Olaizola II.a eta Otxan-
dorenaren txanda. Hamalau
minutu behar izan zituzten ho-
riek.

Pilota aukeraketarekin ez zi-
ren oso gustura geratu Goñi
III.a eta bere bikotekidea: «Ez
zaizkit ez guk aukeratutakoak
ez beraienak gustatzen», azal-
du zuen Goñik.

Binakako txapelketako lehe-
nengo partida baino lehenago
Koka-Pinedo eta Esain-Peña-
garikano irtengo dira kantxa-
ra. 16:30ean izango da hori.

Ondoren, Binakako Pilota Txa-
pelketako partidak jokatuko
dituzte. Lehenengo, Irujo-Goñi
III.a eta Olaizola II.a-Otxando-
rena bikoteek jokatuko dute;
eta ondoren, Saralegi-Beginok
eta Mendizabal-Albizurik.

Jendez gainezka ageri zen
pilotalekua pilota aukeraketa
egin zenean; pilota gosea da-
goela somatzen da, eta gaurko
partidetan jendetza biltzea es-
pero dute antolatzaileek.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra, Irura,
Larraul, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1122 hotzena 1100 ELURRA 
ARALARREN

Pagomari: bai
Igaratza: bai 

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: ez 
Albi: ez  

biltzeko. 19:30ean, Errege
Magoen kabalgata.
Amezketa. 16:30ak aldera
abiatuko da Ugarte auzotik
Errege Magoen kabalgata.
Ondoren, herri aldera egingo
du. Gazte Taldearen eskutik.
Anoeta. 19:00etan irtengo
dira Errege Magoak
Basagain menditik, Loatzo
musika eskolako
eskusoinujoleek alaiturik.
Herriko frontoian Erregeek
goxokiak banatuko dituzte.
Asteasu. Errege Magoen
desfilea, 20:30etik aurrera,
herrian zehar.
Berastegi. 19:00etan
Elizatik plazara joango dira
Errege Magoak behorretan.
Plazan, opariak eta goxokiak
banatuko dizkiete haurrei.
Berrobi. Baserrietatik
herrira jaitsiko dira Errege
Magoak. 20:30ean udaletxe
parean opariak banatuko
dituzte.
Irura. 18:00etan, eliza
aurreko arkupean, jaiotza
lehiaketako lanen
erakusketa eta sari
banaketa. 19:00etan kalean
ibiliko dira Erregeak; plazan
opariak banatuko dituzte.
Leitza. Errege Magoen
etorrera, 18:00etan, estazio
aldetik. Belenean geldialdia
eta plazan goxoki banaketa.
Villabona. Errege Magoen
kabalgata Amasatik Errebote
plazaraino. 19:00etan.
Zizurkil. San Millan elizan
11:00etako mezan egongo
dira Errege Magoak. Opariak
banatuko dituzte ondoren
pilotaleku txikian eta gero
Fraisoroko haurrei bisita
egingo diete. 

URTE ASKOAN
Zorionak 

senarraren
partetik.

ZILARREZKO EZTEIAK
Patxi eta Maria Jesus (Martutene). 

Zorionak etxekoen partetik. 
Muxu handi bana.

ZZOORRIIOONN  AAGGUURRRRAAKK�

ZORIONAK
Ibon Garaiburu (Berastegi).

Urte askoan, 
etxekoen partetik.

Urtebetetzea, jaiotza, agurrak... hemen argitaratzeko etorri HITZAra; ekarri argazkia


